
Varshavë 19 Shtator - ODHIR konferencë për rolin e OJF në Europën Jug Lindore, AIS prezanton problematika të financimit dhe ligjit elektoral në Shqipëri 

Organizata për Siguri dhe Bashkëpunim në Europe, OSCE konkretisht zyra për Institucione Demokratike dhe të Drejta të Njeriut ODHIR, në datat 19 deri 30 shtator organizojnë konferencën më të madhe mbi Human Dimension Implementation Meeting HDIM 2016. Një nga eventet e kësaj konference ishte tryeza “Para dhe Politikë, Roli i shoqërisë civile në Europën Jug-Lindore mbi çështje të anti korrupsionit”, (Money in Politics – The Role of NGOs in Combating Corruption in South – Easterne Europe
). Në këtë event ishin pjesëmarrës veç zyrave që mbulojnë çështje të zhvillimeve politike në Rajon, edhe organizata partnere me OSCE/ODHIR, si dhe përfaqësues nga OJF të angazhuara në çështje të anti korrupsionit, monitorimit zgjedhor dhe shpenzimeve elektorale.

Nga Shqipëria u ftua të prezantonte eksperiencën dhe problematikat, organizata AIS e njohur edhe si promotore e Open Data Albania. Në cilësinë e ekspertit ligjorë pranë AIS, i angazhuar në aktivitete për hartimin e analizës dhe konkluzioneve mbi ndryshime në Ligjin Zgjedhor, aktivitete në kuadër të projektit të Dhomës Zgjedhore për Lobim për Reformën Elektorale, mori pjesë dhe prezantoi zoti Viktor GUMI. Në prezantimin e zotit Gumi u parashtruan problematika të ligjit aktual dhe zbatimit të tij. Duke e konsideruar çështjen e financimit elektoral tepër delikate, prezantimi i AIS theksoi defekte të ligjit aktual në çështje të aksesit të informimit me subject: partitë politike dhe kandidatët. Po ashtu u prezantuan dhe ngjallën debat aspekte të mungesës së kompetencave të qarta ligjore për institucionet që ndërhyjnë në rast shkeljesh, apo veprimesh të paligjshme nga subjektet elektorale. Element të tjerë për të argumentuar nevojën për ndryshime ligjore në kapitullin për Financimin dhe Auditimin e Subjekteve ,  janë edhe forma të financimit përmes shërbimeve të papaguara por të rimbursueshme përmes taksave për kompani Mediatike dhe limiti tavan tepër i lartë për donacionet që mund të pranohen kesh. Rasti i Shqipërisë ngjalli mjaft debat dhe interes.

ODHIR / OCEEA përmes programit rajonal Money in Politics in Southeas Europe tenton të identifikojë trendin dhe të shkëmbejë eksperiencat më të mira në antikorrupsion për fusha si financimi i partive, kontroll asete të zyrtarëve të lartë publik dhe pastrimi i parave. Projekti është gjithashtu i ndërtuar mbi eksperiencën e OSCE/ODHIR në mbështetjen e OSCE për vendet pjesë marrëse për zhvillim të legjislacionit mbi financimin e partive. Në këtë kuadër edhe programi i AIS / Open Data Albania është konsideruar e inovativ dhe i dobishëm si për modele të monitorimit dhe evidentimit në cështje që lidhen me korrupsionin zgjedhor.

